
SAREAN ARRANTZATUA

Murias taldea desagertu egingo dela-e-
ta, bertan aritu diren zenbait ziklista 
kontratatuko du Glovo enpresak, Gas-
teizen eta inguruko herrietan bana-
tzaile lanak egiteko. “Arazorik ez dute 
izango, adibidez, gaueko 23:00etan 
Forondatik Betoñorako 12-13 kilome-
troak 3 minutuan egiteko, bizkarrean 
eramaten dituzten bitartean dozena bat  
hanburgesa, 24 zerbeza-lata, bost pizza 
familiar, zazpi gazta-tarta eta Gorka Ur-

taran bat”, azaldu digu Iudas Prekario-
tek, enpresak EAEn duen ordezkariak. 
Gaineratu du zikloturisten artean ere 
bilatuko dituztela gloveroak. “Imajina 
ezazue. Jada ez dira aitzakia bila aritu 
beharko seme-alabak zaintzerik nahi 
ez dutenean. Bikotekideari  –edo amo-
nari– ‘lanera joan behar dut’ esan eta 
bakea, gehien maite dutena egingo dute 
eta gainera lau txakur txiki irabaziko 
dituzte urtean… literalki”. 

Murias-eko ziklistak
kontratatuko ditu Glovok Zure amets xurgagailua

Haginlari hegalari

ETBk eguraldiaz bakarrik informatuko 
du aurrerantzean kate guztietan

Aldaketa historikoa iragarri du Euskal Te-
lebistak euri-denboraldia hastearekin ba-
tera: kateen orain arteko antolaketa ber-
tan behera geratuko da eta aurrerantzean 
24 orduz eguraldiaz bakarrik informatu-
ko dute. Maite Iturbe EITBko zuzendariak 
azaldu duenez, “euskal gizarteari zerbi-
tzu hobea eskaintzea da aldaketa honen 
helburua”. Meteorologiaren gorabeherez 
herritarrak ongi informatuta egon daite-
zen, aurrerantzean ETB1 euriari buruzko 

kanala izango da, ETB2 txingorraz aritu-
ko da eta ETB3k elurra izango du ardatz. 
“Elurra asko gustatzen zaie haurrei eta 
ez genuen galdu nahi etxeko txikienekin 
konexio hori hirugarren katean”, espli-
katu du Iturbek. ETB4 berriz esklusiboki 
Lorentxo Portularrumeren argazkiei de-
dikatutako katea izango dela iragarri du 
EAEko irrati-telebista publikoak. 1983ko 
Bilboko uholdeei buruzko saio berezi ba-
tekin abiatuko da programazio berria. 

Euskal Herriko lurralde 
banatako zazpi ekosistema eta 
42 animalia ezagutuko ditugu. 
Karta hauekin 
5 jolas ezberdin egin daitezke: 
familia jolasa, puzzlea, 
ezkutaketa eta memoria eta 
azkartasun jokoak.

